
	
		
		
		
			
				
					
					
    



					
		
				
					

					প্রধান পাতা
				
			
	
				
					

					অজানা পাতা
				
			


		
				
					

					প্রবেশ করুন
				
			


		
				
					

					সেটিং
				
			


		
				
					

					দান করুন
				
			


		
				
					
					উইকিসংকলন বৃত্তান্ত
				
			
	
				
					
					দাবিত্যাগ
				
			





					
				
				
					
						[image: উইকিসংকলন]


						
					
				

					
				
					
					
				

				
	    
অনুসন্ধান
	


		
					
				
			

		
		
			
			

			

			
			
				
					পাতা:নারী-চরিত - সৌদামিনী সিংহ.pdf/১৪

					

				

				
		
				
				    
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৭ )



প্রতিদিন ১২০০ ছাত্রের অধিকও অধ্যয়ন করিত, কিন্তু মিসমুর তাহাতেও সন্তুষ্ট না হইয়া, বালকদিগের পিতা মাতাকে সময়ে সময়ে আহ্বান ও তাহাদিগের বাটীতে গমন করিয়া ধর্ম্মবিষয়ের আলাপ ও ধর্ম্মপুস্তক বিতরণ করাতে, অনেকানেক পরিবারের চরিত্র সংশোধন হইয়া ধর্ম্মপালনে মতি হইয়াছিল। তিনি বিদ্যালয় সমূহের তত্ত্বাবধারণ ও দরিদ্র পরিবারদিগের ধর্ম্ম শিক্ষায় অধিক সময় অতিবাহিত করিয়াও অবকাশ পাইলেই সাধারণের কোন না কোন উপকার সাধন করিতেন। তাঁহার অসীম দয়ালুস্বভাবে সকলেই তাঁহাকে আপন আপন আত্মীয় স্বজন বিবেচনা করিত। তিনিও প্রতিবেশীমণ্ডলীর মধ্যে থাকিয়া তাহাদিগের হিতচেষ্টায় অহর্নিশি ব্যাপৃত থাকিতেন। তাঁহার দানশীলতা, দয়া ও সকরুণ স্বভাবের যশঃসৌরভ রাজ্যের সমস্ত প্রদেশকে আমোদিত করিয়াছিল।

 বিবি মুর বিদ্যালয় সংস্থাপন দ্বারা দরিদ্রসন্তানদিগকে বিদ্যাদান করিয়াই যে কেবল ক্ষান্ত ছিলেন, এমত নহে; সজাতীয় ধর্ম্ম প্রচার জন্য কয়েক খানি পুস্তক প্রকাশ করিয়াছিলেন ১৭৯২ খৃষ্টাব্দে কতিপয় ফরাশী ও অন্যান্য পণ্ডিত খৃষ্টধর্ম্ম বিরুদ্ধে পুস্তক প্রচার করিলে, ইংলণ্ডবাসী অনেকানেক ব্যক্তি সেই মত গ্রহণ করিল। ধর্ম্মভীত লোকেরা নাস্তিকদিগের এই রূপ ক্রমশঃ প্রাদুর্ভাব দেখিয়া, তাহাদিগের প্রতিকূলে লেখনী ধারণ করিতে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:০৯টার সময়, ২৬ মার্চ ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

